
Háttvirtur alþingismaður.

Hjálögö er ályktun stjómar Samtaka frumkvöðla og hugvitsmanna, ásamt stuðningsyfirlýsingu við hana 
frá KVENN og ÁTAKi. Þessi grasrótarsamtök í frumkvöðlastarfi og nýsköpun gera verulegar 
athugasemdir við einstök ákvæði í frumvarpi um stuðning við nýsköpunarfyrirtæki sem nú liggur fyrir 
Alþingi, um leið og þau fagna þeirri viðleitni til stuðnings við nýsköpunarstarf sem birtist í meginefni 
frumvarpsins.
Um leið eru gerðar athugasemdir við bága starfsmöguleika þeirra sem vilja ýta gagnlegum 
hugmyndum úr vör, og það fálæti sem stjómvöld og stofnanir sýna hinum almenna hugvitsmanni á 
sama tíma og sífellt er hlúð betur að umhverfi háskólaverkefna og stærri fyrirtækja, eins og hér er gert. 
Stjómvöld kalla núna eftir auknu nýsköpunarstarfi sem leið út úr kreppunni, og hugvitsmenn vilja svara 
því kalli. Þessi aldingarður ber hinsvegar ekki ávöxt ef ekki er hlúð að fræjum og smásprotum. SFH 
kallar eftir auknu samstarfi við stjómvöld um eflingu frumkvöðlastarfs.

Fyrir hönd stjórnar Samtaka frumkvöðla og hugvitsmanna 
Valdimar Össurarson 
s. 862 2345



Ályktun stjómar Samtaka fhimkvöðla og hugvitsmanna 
í tilefni írumvarps til laga um “ stuðning við nýsköpunarfyrirtæki” .

Send háttvirtum alþingismönnum; samrit sent fjölmiðlum.

Ályktun:
Stjóm Samtaka frumkvöðla og hugvitsmanna (SFH) gerir hér með athugasemdir við einstök 
atriði frumvarps til laga um stuðning við nýsköpunarfyrirtæki sem nú liggur fyrir Alþingi, um 
leið og hún fagnar þeirri viðleitni stjómvalda til stuðnings við sprotafyrirtæki sem er 
meginefhi frumvarpsins. Annars vegar mótmælir stjóm SFH þeim þröskuldi sem frumvarpið 
setur varðandi lágmarksstærð nýsköpunarfyrirtækja, en með því eru einstakir hugvitsmenn og 
lítil sprotafyrirtæki útilokuð frá þessum stuðningi af almannafé. Hinsvegar er því mótmælt að 
Rannís sé falið úrskurðarvald um mat á hæfí nýsköpunarfyrirtækja til þessarar fyrirgreiðslu, 
en Rannís hefur ekki reynst hugvitsmönnum sá stuðningur sem stofiiuninni er ætlað.
Stjóm SFH fer fram á það við alþingismenn og stjómmálaflokka að ofangreindir vankantar 
verði sniðnir af frumvarpinu áður en það er afgreitt sem lög frá Alþingi. Að öðrum kosti 
verði einstökum hugvitsmönnum og litlum sprotafyrirtækjum tryggð sambærileg starfsskilyrði 
og hér eru lögfest fyrir stærri og öflugri nýsköpunarfyrirtæki.

Um leið gerir stjóm SFH athugasemd við að ítrekað sé gengið framhjá samtökunum og 
skjólstæðingum þeirra, bæði í gerðum stjómvalda og við úthlutun almannafjár gegnum 
stuðningskerfi nýsköpunar. Þjóðinni er full þörf á því, í yfirstandandi erfiðleikum, að 
hugmyndir og frumkvæði hugvitsmanna séu nýtt í þágu þjóðarhags og atvinnu en hrekist ekki 
úr landi eða séu drepin í dróma vegna fordóma og skilningsleysis. Gera verður kröfu um 
aukið jafnræði, réttlæti og gagnsæi við úthlutun opinbers fjár til nýsköpunar. Tími pukurs og 
samtryggingar sérhagsmunahópa í meðferð opinberra fjármuna ætti að heyra fortíðinni til. 
Stjóm SFH vinnur sjálfboðastarf í þágu þjóðarhags og framfara og er reiðubúin til samráðs og 
samstarfs við stjómvöld og stofhanir. Stjóm SFH væntir þess hér eftir að fá fulla aðild að 
ákvarðanatöku í málefhum sem almennt varða hagsmuni hennar skjólstæðinga.

8. nóv. 2009
Stjóm Samtaka frumkvöðla og hugvitsmanna

Nánari greinargerð:
Samtök frumkvöðla og hugvitsmanna voru stofhuð árið 2008, í beinu framhaldi af 
langvarandi starfi Landssambands hugvitsmanna. Samtökin eru opinn og fijáls 
samstarfsgrunnur þeirra sem vinna að frumkvöðlastarfi og þróun gagnlegra hugmynda. Auk 
þess að vera tengslanet þessara aðila vinna samtökin m.a. að sameiginlegum 
hagsmunamálum, fræðslu, upplýsingamiðlun og varðveislu menningararfs á þessu sviði.
SFH starfar í nánu samstarfi við önnur grasrótarfélög á sviði nýsköpunar, s.s. KVENN -Félag 
kvenna í nýsköpun- og Á TA K  -Áhugasamtök um tæknimiðstöð fyrir almenning og kennslu-. 
Allt starf þessara félaga er unnið í sjálfboðavinnu. Samtök frumkvöðla hafa, þrátt fyrir það, 
löngum verið homreka í íslensku stjómkerfi, líkt og svo margir skjólstæðingar þeirra.

Stjóm SFH mótmælir með ályktun þessari því sinnuleysi og mismunun sem einkennt hefur 
alla stjómsýslu og afgreiðslu varðandi málefni almennra frumkvöðla og hugvitsmanna sem 
starfa utan hins akademiska umhverfis og vinna að framfaramálum í þágu sinnar þjóðar.
Þessir frumkvöðlar, sem oft hafa komið fram með mikilvægar uppgötvanir og uppfinningar, 
hafa iðulega mátt sæta mismunun að hálfu sjóðakerfis og stofhana, sem í orði kveðnu starfa í 
þeirra þágu. Hlutskipti hins íslenska hugvitsmanns, sem starfar utan “viðurkenndra stofnana” 
og getur ekki skreytt sig með viðeigandi háskólagráðum, hefur því oflast verið það að hrekjast 
úr landi með sínar nýjungar, eða gefast upp fyrir því sem kalla mætti “kerfislægt einelti” .



Afleiðing þess er að hugvitið gagnast ekki til framfara og hagsældar eins og hjá öðrum 
þjóðum, þrátt fyrir hástemmdar yfirlýsingar stjómmálamanna og flokka og þrátt fyrir að sýnt 
hafi verið fram á þýðingu hugvits fyrir þjóðarhag og fjármunamyndun.

Háskólamenntun og háþróað rannsóknarstarf er vissulega mikilvæg forsenda fyrir öflugri 
nýsköpun, sérstaklega á þróunarstigi. Úr þeim jarðvegi spretta þó alls ekki flestar 
hugmyndimar. Rannsóknir sýna að neisti hugvits og sköpunar getur komið frá hverjum sem 
er. Hann er þó fljótur að kólna og deyja e f ekki er að honum hlúð. Það hefur ekki verið gert 
sem skyldi i núverandi starfsumhverfi nýsköpunar, eins og fjölmörg dæmi okkar félagsmanna 
sýna. Þar hefur áherslan annars vegar verið á sinningu fyrirtækja sem komin eru á legg, og 
þegar farin að sýna verulega arðsvon, og hinsvegar á aðila sem eru nátengdir háskólum og 
rannsóknastofriunum. Frumlegar hugmyndir sem bomar eru fram af einyrkjum eiga mjög 
erfitt uppdráttar, sama hversu vel þær eru rökstuddar. Hinn almenni hugvitsmaður, og 
grasrótarfélög sem honum þjóna, er vanmetinn i þessu lokaða samfélagi. Því til staðfestu má 
t.d. benda á stefiiu og störf Vísinda- og tækniráðs; skipan í stjómir nýsköpunarsjóða; 
styrkveitingar i sjóðakerfinu og margt fleira. Ekki verður efast um góðan vilja ríkisvaldsins til 
að gæta jafnræðis á þessu sviði. Svo virðist sem stjómunarþátturinn hafi brugðist. í stjómir 
og fagráð nýsköpunarsjóða hefiir gjaman valist háskólamenntað fólk, og fyrir því eru eflaust 
góð rök. Hinsvegar virðist það val eiga þátt í að sjóðimir hafa ríka tilhneygingu til að veija 
ráðstöfunarfé sínu fremur í þágu háskóla og rannsóknarstofnana, eða aðila sem þeim tengjast, 
heldur en i þágu einstakra hugvitsmanna eða sprotafyrirtækja sem eru að hefja starfsemi. 
Reyndin hefur því orðið sú að megnið af því styrkfé sem Alþingi úthlutar til nýsköpunar og 
þróunar rennur til háskólasamfélagsins, sem í flestum tilfellum ætti að komast af á sínum 
eigin fjárveitingum. Því er nauðsynlegt að endurskoða allt stuðningskerfi nýsköpunar og 
tryggja að almennir frumkvöðlar, eða samtök þeirra, eigi aðild að ákvörðunarferli sem varðar 
þeirra málefiii og ^árhagsgrundvöll.

Samtök frumkvöðla og hugvitsmanna, ÁTAK, og KVENN starfa öll á landsvísu; þau eru 
áhugamannafélög og allt starf þeirra hefur verið unnið í sjálfboðavinnu og af hugsjón. Eitt af 
meginhlutverkum þeirra er að efla samheldni frumkvöðla og hvetja til nýsköpvmar. Á  fundi 
stjóma félaganna nýlega með stjóm FÍKNF, -Félags ísl. kennara í nýsköpunar- og 
frumkvöðlamennt- var samþykkt að þessi fjögur grasrótarsamtök nýsköpunar efhdu til árlegs 
hvatningarviðburðar; Nýsköpunarþings, til að örva nýsköpun og framfarir. Sótt var um 
lítilsháttar fjárveitingu til þessa verkefhis á fjárlögum 2010. Verður að vænta þess að sú 
fjárveiting fáist, og er m.a. vísað til stuðnings ráðuneyta og stofiiana við Sprotaþing sem 
félögin eiga ekki aðild að. Sótt er um í nafni ÁTAKs, en það félag vinnur að undirbúningi 
stofnunar íslenskrar tæknimiðstöðvar (science center), sem bráðvantar til eflingar 
frumkvöðlamenntunar í íslensku skólakerfi og er algengt í flestum öðrum löndum. Á TA K  
hefur notið lítilsháttar framlaga á fjárlögum undanfarin ár, og mikilvægt er það falli ekki niður 
núna. Fátt er þjóðinni mikilvægara á þessum tíma en að efla nýsköpun og fjármunamyndun.

